
Hag a-nevez ervro?

PENNAD-STUR

Pobl Vreizh — niv. 60 - Pennad-stur

Ped gwech, lennerion gaezh, n’he deus ket kemennet
U.D.B. e oa un enkadenn ekonomikel o tont ! Amafi 'mafi
bremafi ha gwall-skoet eo hon bro : Donval, Oberthur,
Laita, Citroén : ya, kriz eo an traou evid pobl Vreizh.
Daoust dezi da vezafi kolonizet, he deus miret hon bro ur
rouedad embregerezhiou bihan, industriel pe artizanel,
dezi hec’h-unan. Mennet (kampet) eo ar gouarnamant da
lazhafi an embregerezhiou bihan pe grenn, evid harzafi
ekonomiezh an Egzagon da vont war-raog. C'hoant .en
deus ar gouarnamant da verniafi ar c’hapital en un
nebeud daouarniou, reou an treustou bras.

Gwazh a-se evid Breizh, ma labour 80 % eus he
micherourion en embregerezhion bihan pe grenn.
Startoc'h a-se e teu da vezafi stad al labourerion vreizhad.
War washaad ec’h a an dilabour ha gant se an divroafi war
gaoud krugellot merion ar gapitalisted. Hag ar re a c¢’hall
chom 'barzh ar vro zo red deze plegafi da ¢’hoprou izel ha
da zoareou-labour na vezer ket engortoz da gaoud en ur
vro a-feson.

Med se zo gonid-toud evid ar pinvidig a oar ober arc’hant
gant dour-c’hwez ar paour. Aesoc’h a-se derc’hel an dud
dindan an treid p’o devez aon da goll o flas.

Safiset e oa Giscard da vezafi un den liberal. Ac’hanta !
ya ! Keid ha ma chom sioul an dud gwasket, e c’hall ar
gwasker tremen da baotr jentil ha c’hweg. Padal, pa sav ar
re wasket o mouezh a-eneb d’'ur politikerezh fall, gant
petra 'vez respontet deze ? Gant ar vazh evel just !

D’ar bemp a viz kerzu ’'zo bet kondaonet labourerion-
douar eus bro-Naoned evid bezafi bet devet pneuiou war
an hent-houarn : 500000 lur a dell-gastiz ha kement all
da baeafi d’an S.N.C.F.. Ar peizant-labourer Edouard
Morvan zo bet toullbac’het e-pad ur miz. Otajed zo bet
dastumet e-touesk labourerion-douar Penn-ar-Bed.
Arestet e vez al beizanted a zo ar muiafi penn-araog evid
ma ne heuilho ket ar re all ar skwer fall a roont.

Evel-se e tiskouez ar gouarnamant gall petra eo en
gwirionez. Amzer-da-zont hon bro zo en arvar (en argoll)
en enkadenn-mafi. P'ema hon pobl o tihunifi e klask ar
gouarnamant gall spontafi anezi ha lakaad anezi da devel.
Red eo krefivaad unvaniezh an holl labourerion vreizhad :
micherourion, peizanted, kofiversanted vihan hag
intelektualed. Da giscard e bolis, e arme, e
varnerion hag e arc’hant. Dimp-ni, hon niver,

hon pennegezh, hon c¢’harantez evid Breizh, hag

ar gwir a zo ganimp.

Enkadenn : en galleg : crise ;5 embregerezh : en galleg :
entreprise.

i

Trugarez vras deze |

Saveteo bet Hag a-nevez ervro ?er miz- maf gant Sten Kidna, Loeiz Kleac’h,
Yann ar Gow, kevrenn U.D.B. Kernew, hag Aldrig Russon ha Hervelina Bertou.

An ermaezian
er Morbihan

Ermaezian, evel ma ouzoc’h, zo gwerzhan
er-maez eus an departamant pe eus ar vro.
En hon departamant, ez a an ermaeziai war
greskaad.

1971 79 757 tonenn 208 milion
1972 103 800 tonenn 236

1973 130 000 tonenn 330

Piw a werzh ar muiaf ?

1) Plastimo, en Oriant : 30 % ermaeziet .
2) Yves Rocher, e Gasilial’/: a ermaez
louzou c’hwez-vad ha louzou-kened .

3) Unicopa a ermaez yer ,

4) Tabur-Marine, e Gwened, a ermaez bigi
plijadur ;

5) Dilhadot Morvan, e Baod ;

6) Dilhadoul-kroc’hen Corlay, e Gwidel.
Gwerzhan ha ermaeziafi zo un dra, prenan
zo un dra all ha, siwazh, prenari a ra hon
departamant kalz muioc’h |

(1) La Gacilly e galleg.

Santral nukleer
an Ardeven

It e peb lec’h etre Keberen hag an Ardeven,
e ti ar perukennour, e stal an apotiker, e
kabined an doktor, ne glevfet nemed ur
goulenn : «Hag efi a vo ur santral nukleer
pe ne vo ket en Ardeven ?»

Ya, en Ardeven brudet dija ar bloaz kent
evid ar brezel etre ar re-wisket hag ar
re-noazh !

Kerkent ha m’eo bet gouezet an doere (ar
c'helol), setu an dud fuloret. Ar besketaer-
ion, da gentan, aon gante ma vefe diboblet
ar mor evel m'ema bet e Vendelos e
bro-Gatalonia, goude bezan savet ur saritral
kalz bihanoc’h eged hini an Ardeven. Ar
besketaerion hag ar barkerion-istr, med ar
re all ivez.

«— Ne fell ket dimp ma vo mac’hagnet hon
bugale-vihany.

«— sellit, eme tud all, sevel sanitraliol
nukleer e Breizh hag e Frars, tra m’emaint
dilezet e Rusia ha ma vez maget mui-oc’h-
mui a zisfiziafis oute en U.S.A.»,

«— Un afer etre kapitalisted Fraris ha re an
U.S.A. a werzho d'E.D.F. o marc’hadour-
ezh. Perag eo bet dilezet, evid an nukleer,
an doare d'oder goulou ?»

M’hel lar deoc’h, an teodou a gerzh.
Paotred E.D.F. a respont a-wechou :
«Arabad spontan, n‘eo ket danjerus, mar
fell dimp gweloud hon industri o kreskaad,
an nukleer eo ar gwellari».

E peb kériadenn e vez savet komiteol-
difenn. E peb kériadenn e vez dalc’het
bodadegou, ha biskoazh n’eus bet gwelet
kement a dud.

Sonjit : 1500 e oant en Oriant, 300 e
Plouharnel, ur barrez vihan, tost da 1 000
en Intel, hag e peb lec’h ema ur sort !

Un avel nevez a c’hwezh breman en hor
bro. Gwechall, e c’helle hor mistri ober
n'eus forzh petra e Breizh, med breman pa
vez kaoz pe da stouvan ar mor evid magan
eoged fsomoned) pe da skrapan o douarou



digant ar beizanted evid ledanaad ur
c’hamp soudarded, pe da sevel un uzin
nukleer war vord ar mor, ar Vretoned a sav
hag a zigor o beg.

Ne vennant ket mui ma vo savet un dra da
benn e kuzh, a-drefiv d’o c’hein.

Hag en Ardeven, edo e spered ar
gouarnamant d'ober er mod-se.

GWAIEN :
30 den heb labour
a-raog fin ar bloaz

N’eus ket ken pell c’hoazh ez eo aet Ti Laita
d'an traon ha tud zo o doa laret d'ar
mare-se : «N’eus nemed an disaverion fall
hag an artizaned sevenet fall al labour
ganto a vo rivinet goude blokach ar
c’hredity. Marteze a-walc’h. Med piw a
c’houzariv da gentai toud diwar-se, ma
n‘eo ket al labourerion! Ur skwer
ouzhpenn : tregont micherour eus Gwaien
a vo kollet o labour ganto a-benn deiz
kentan ar bloaz 75 :

— 22 e Ti Skouarneg .

— 8
Un dra spontus, neketa ? Ha peogwir ne ra
labour ar «batimant» nemed heuliaf ar re all
e vo diaes-tre d’al labourerion skarzhet kuit
gant o mistri, kavoud ur vicher all ‘barzh o
c’horn-bro.
Ha ne oa ket Ti Picaud ha Ti Skouarneg
tisaverion eus ar c’hentafi ?

Fest-noz Kast
hag an archerion

Savet e oa bet ur fest-noz e Kast, d'ar sul
22 a viz du, gant paotred Ti-Vougeret.
Felloud a rae dezo ober bruderez da stourm
a-eneb an arme ha dastum arc’hant evid
bezan kad da genderc’hel gant ul labour
ken pouezus evid hon bro. Harpet int bet
gant emsaverion U.D.B. Kernew o deus
kenlabouret en ur began skritellou, en ur
aozah traktod hag ivez en ur werzhan
levriou brezhoneg ha P.V..

Chafis o deus bet paotred Ti-Vougeret ha
bez’ ez eus moeien da gaoud fiziafis en hor
bro hag en he mibien, peogwir e oa deuet
ouzpenn 1 500 den da Gast evid laroud «Ya
d‘al labour, nann d'an arme !»

Diouzh peb korn eus a Vreizh e oad deuet
da zansal, d'an 22 a viz du, med, siwazh
ivez, da lak’ da zarisal ! War-dro naw eur e
gwirionez o deus kroget archerien Kernew
gant o labour-noz. Ha tro-war-dro Kast
gouleier an otoiou zo bet kontrollet ganto.
Petra ‘felle dezo ? Abafii ar re-man,
spontan ar re-se ? N'eo ket gwall-sklaer o
jeu. Ar pezh zo posubl a-walc’h eo ez int
bet spontet gant youl ha nerz ar Vretoned,
c’hoant dezo diskouez d'hor gwaskerien
n’‘eo ket maro c’hoazh pobl Vreizh.

Kaoc'h d’ar
«Pehideuloar» !

Ken divergont eo deuet hor mistri war un
dachenn all : hini o «broiou al Loar». Ni zo
sur ne oa ket gouiet ganeoc’h toud al
labouriou graet gant ar prefeti : sevel a
reont leun a skridoQ «Pays de Loire», war ar
c’honvers dreist-holl, ha treifi a reont an
Istor hervez o youl. Hon departamant zo

Yun dindan porched iliz-veur Landreger

Ur studier yaouank eus Pempoull, Serj ar
Malefan e ano, zo chomet war yun un
toullad deveziol e-pad goueliou Nedeleg,
azezet dindan porched iliz-veur Landreger.
Graet en-eus kement-man evid degas da
sofij d'an oll ez eus milionou a dud kaez o
vervel gant an naon e broiol zo, e-pad
m’ema al lodenn vrasai ac’hanomp o
korfata evid enorii (safiset) ar Mabig
Jezuz. Graet en-eus se ivez evid degas da
sonj d'ar Vretoned emaer o tizober o bro, o

tifindaonii ar c’'hleuziou hag an hentou
don, o tiskar ar gwez hag o lazan o yez hag
o sevenadurez. Bet zo tud o weled anezan,
o komz gantai ha zoken o tegas dezan
dour pe gafe. Lakaet en-eus an dra-se an
dud da gaozeal ha marteze da brederian e
kér Landreger ha tro-war-dro. Daw eo
deomp saludii an den yaouank-man
kaloneg a-walc’h d'ober yun ar seiz
steredenn evid brudain ha difenn e
vennoziou.

ganet diouzh ur seurt a «Comte Nantais»,
da skwer. D'an heveleb mare, e welomp ur
siell all war al lizherot. Merket eo «Pays de
Loire — communauté vivantey. Un
dagadenn all c'hoazh. Kempennet ez eus
bet un diskouezadeg, hec'h anw «An arz e
traoriienn ar stér-Liger». An taoliol a-eneb
hor Bro ne vankont ket deomp. Un deiz a
erruo ma na vo ket ar skrign-dent er memes
tu, emichans.

N’o deus nemed
chom da «grevih» !

«Ar bed war an tu-gin», a gemenne Pob/
Vreizh, en he niverenn diwezan. Ya, n'eus
netra gwiroc'h, pa welomp tud laeret mont
d'ar prizon. Evel-se an traou gant al
labourerion-douar. Ar priziol a gresk, a
gresk spontus hag hor c’hamaladed a
werzh izeloc'h-izelari dindan an dispignou
ganto evid sevel loened. Ur vezh | Konnar
zo en o c’hreiz evel just, konnar a-eneb an
uzinou bras, a-eneb ar staliou, a-eneb ar
varc'hadourion a oar lakaad diskenn war ar
priziou. Harpet o deus kamionou en Oriant,
e Naoned, e Sant-Nazer hag e lec’h all ha
roet o deus ar c’'hig d'ar re baouran (tud
kozh, micherourion ar c'harteriot-kér), heb
derc'hel an disteran tra evito. Un torfed eo
evid justis ar vourc'hizion. Manifestadegou
zo bet a beb tu hag ar varnerion n‘o deus
ket kredet mont re bell en o «c’hastizouy.
Diskouezet o deus o nerzh koulskoude dre
an digollod kontet. Pa sofAjomp er
gounidot divent dastumet gant al
lamponed diwar c’hwez ar gouerion, se ne
bado ket ataw !

Nann d'ar SALB

Al lodenn vrasan eus kuzulierien kumuniou
Kernew o deus lavaret nann d'ar SALB
(schéma d’aménagement du Iittoral
breton). Ur respont a-zibab a ra Plogastel
sant-Jermen da garifarted ar SALB:
«Nann a lavaromp d’ur seurt diviz, ne zeu
e-barz nemed diwar an tourism, netra koulz
lavared diwar al labour-douar, ar besketaer-
ezh, an uzinou : aze ema koulskoude an
traou da gas war-raog evid degas labour er
vro-many.

Respontou ar c’humuniod a ziskouez
sklaer e teu tamm ha tamm ar Vretoned da
zibab ar wirionez evid saveteii o bro.
Penaos bevan e-pad ar bloaz gant daou viz
labour nemedken ? N’eo ket gant
krampouez ha gouelioa folklor e teufomp
a-benn.

E Pont-'n-Abad, an doktor Benard, paotr
an «Toull dour» anavezet mad e Breiz a-bez
abaoe afer ar Veilh-nevez n’en deus laret na
nann na ya, aesoc'h eo, mad gant an dud,
mad gant ar gouarnamant. Fall a-walc'h eo
d’an den chom etre diw gador, darijer bras
zo da gouezan war e revr. Toull dour
Benard (Gwelit niverenn P.B. miz
gwengolo) a ya mad-tre gant paliou ar
SALB :

SALB : ar vro a-bez gant an douristed hag
ar votez d'ar Vretoned da vont kuit.

Ar re gentain omp bet en U.D.B. da
zisklériann troiou-kamm an tourism, an
arme, ar vourc'hizien.

Startaomp c’hoazh hon stourm, daijer bras
zo ataw !




An dilabour
e Penn-ar-Bed

Ugent micherour a vo kaset kuit eus stal-
labour Negobeureuf Karaez, ha daouzeg
eus hini Meilh-ar-Wern.

Dre ma vez yenaet al laezh e-barzh peb
atant, ez eus ezomm breman nebeutoc’h a
girri-samm evid dastum ar podou-laezh
peogwir e vez graet al labour gant siterniod
bras beb daou zevezh hebken.

E-touezh an 32 den a vo taolet er-maez d'an
17 a viz meurzh, ez eus ouzhpenn
blenierion : bez’ ez eus ivez mekanisianed
ha zoken diennerion. Ar c'huzul-ren a
ginnig dezo mont en uziniou Sant-Meven-
Meur en lll-ha-Gwilun ha Derwal el
Liger-Atlantel. Med ar vicherourion o deus
o familh hag o zi er vro ha diaes e vo dezo
mont da labourad ken pell diouzh ar gér.

Ar sindikad C.G.T. zo e sonj kas ar
¢’huzul-ren dirag ar barner dre ma oa deuet
meur a rener d'ar vodadeg evid enebir
ouzh kannad ar vicherourion. Red eo
lavaroud ouzhpenn en deus bet ar
strollad-uziniot arc’hant evid krouini labour
hag hiziw e vez roet skodou evid tennar o
labour digant ar vicherourion en ur lakaad
yenaad al laezh en atantou.
Micherourionstal «kigerezh-moc’h ha kig-
sezon» Jain, e Pleiben, o deus harzet o
labour abaoe penn-kentafi miz kerzu.
Goulenn a reont ma vefe gwellaet o faeou
hag aesaet o labour.

Diaesoc'h-diaes ez eo ivez evid al labourer-
douar gounid e damm bara.

E 1974, gounidigezh ar beizanted en deus
diskennet eus 15 % (hervez Kambr al
labour-douar), e-pad ma kreske priz ar
vuhez eus 15 %.

Setu aman un nebeud sifrod evid displegari
penaos ez a gounidigezh ar peizant d'an
traon :

E 72, e veze paeet ur stlejerez (un traktor)
gant 5 800 Lur gig. E 74, e vez paeet gant
8 700 lur gig.

Evid paean un donell ludu nitr (azot) e oa
red gwerzhan : e 73, 700 litrad laezh ; e 74,
900 litrad laezh.

E 73, ul leue a baee 470 lur vleud, hiziw ne
bae nemed an hanter.

E 73, priz ul litrad eoul a oa hini c’hwec’h
litrad hanter a laezh ; hiziw ema priz
daouzeg litrad.

Moien zo da lavaroud en ur stumm all.
Abaoe ur bloaz, ez a ar priziol war
greskaad :

—alludu : + 40 % .

—arboued : + 15 % .

— arfuel : + 100 % .

— al louzeier : + 50 % ;

— ar stlejerez : + 20 %.

Setu kargou un atant «etre» e Breizh (troet
war ar saout-laezh pe ar chatal kig) a gresk
eus 20 % da nebeutani.

Med priz gwerzhan ar c'hig zo kouezet eus
20 % (ul lur dre lur evid ar c’hig-bewin).
Priz al laezh a chom war 0,90 lur goude ma
koust 0,90 lur d'ar peizant. Ar magerezh-yer
zo ivez en ur stad reuzeudig.

Koulskoude, ar micherour a bren keroc’'h-
keran e damm kig hag e litrad laezh hag e
bae a chom hefivel ?

Gant piw ez a an arc’hant neuze ?

Gounid ar staliou-laezh «Gervais-Danone»
a oa 64 milion. Paket en deus 128 milion
evid 73.

Ugent miliard a «zreist-gounid» o deus
graet ar staliod lazherezh ha «kig-sezon»
abaoe diaesteriou ar saverezh-moc'h.
Disklériari a ra Ti Olida 20 % a c’hounid
muioc’h beb bloaz.

Evel just, ar beizanted n'‘int ket chomet da
bakari kelien a-hed ar bloaz tremenet.
Abaoe manifestadeg Gwengamp o deus ar
beizanted-labourerion ehanet meur a garr-
samm. N‘o deus ket ingalet ar boued war
an hent, med lodennet int bet er c’hontrol
er c’'harteriol micherourion hag e-tal an
uzinou.

Respont
ar gouarnamant

Gwasket eo gwashoc’h-wazh ar sindikadou
labourerion-douar gant polis ar stad
kapitalour. Tamallet ez eus bet un tregont
bennag a beizanted e Breizh.

Pevar feizant eus bro-Naoned zo bet barnet
d’an 20 a viz du e Naoned, e-pad ma oa
5000 den o vanifestii evid goulenn o
frankiz. En em dennet int gant un
dell-gastiz a dri milion a luriod kozh ha
toullbac’h gant goursez ouzhpenn.

Edward Morvan zo bet dalc’het en toull en
Oriant e-pad ur miz. An tiegezh yaouank
Jakob, eus Kemper, zo bet dalc’het en toull
e-pad eizh devezh.

Bez' ez eus peizanted o stourm ouzh ar
gapitalouriezh hag a chomo da stourm
beteg ar penn-diwezhaf. Med pezh zo ken
sur, ez eus e Breizh un niver ataw brasoc’h
a labourerion-douar, beuzet dindan o dle
d‘ar «C'hredit agricole» ha d'ar bankou all,
ha n’hellint ket kenderc’'hel da vevan en o
atant. Mont a raint c’hoazh da greskifi niver
ar re a c’houlenn labour e kér. Mervel a ra
dija un atant bemdez e Breizh. Petra a zeuy
da veza al labour-douar arc’hoazh ?

Ur Vekasin nevez

Ur bladenn (disk) nevez zo bet gwelet evid
ar goueliot en holl staliou diskou Brest ha
Penn-ar-Bed, hini Job Larrigou. Ur spont |
Lakaad a ra an dud da c’hoarzhin
diwar-goust brezhonegerion - bro-Leon.
Klask a ra Job Larrigou drevezan

«Peizanted Kerlouan», evel ma lavar. Ha
dont a ra a-benn, rag goude ma n'eo ket
brezhoneger ar paotr, breton eo, eus Brest.
Sur a-walc’h ne vo ket plijet-kder tud
Kerlouan. Ar pezh zo mantrus, gwerzhet zo
bet milierod a bladennod en Penn-ar-Bed,
pezh a ziskouez ivez pegen izel eo kouezet
emskiant Bretoned zo | N’'eo ket arc’hoazh
e vo digolonizet hon bro, siwazh, labour zo
d’ober c’hoazh ha hir e vo an hent.

Setu perag, lennerion, ec’h eo poent dont
da sikour ac’hanomp en ur zont da
labourad ganimp en U.D.B..

SKOAZELLIT
POBL VREIZH

Skoazellit Pobl Vreizh hag a zifenn,

en hon yezh, Breizh al labourerion,

en ur gas ho profou da «Pobt Vreizhs,
C.C.P. 2746-79 Rennes.

Eil listenn

An Triskell (kevredigezh
Bretoned Toulouse) ........... 280 lur
Tromeur J., Brasparzh ................ 10lur
Soublin D., Grand Quevilly.......... 10 lur
Combot P., Montroulez .............. 10 lur
Geoffroy G., Plouviliaw............... 10 lur
Charel L., Montroulez.................. 10/ur
Jegouzo, Naoned.............c.......... 10lur
Leon E., Roazon................cuu....... 10 lur
SUDON J. CORIY....covinsiisormisais 10lur
Hollad an eil listenn : ...... 360 lur

Diwar al listenn gentar : 304,80

Enholl 2 ciicivaii 664,80

Trugarez da holl
Pobl Vreizh !

vignoned

Brezhoneg en buhez politikel ar vro

D’an 20 a viz du 1974, en Lannuon, o deus
komzet paotred an U.D.B. dirag an dud
diwar-benn kudenn an dilabour. Un trégont
bennag a dud a oa eno. Evid ar wech
kentari e oa bet dalc’het an emvod-se en
brezhoneg penn-da-benn. Displeget e oa
bet stad an dilabour er vro gant Loig

Kervoas ha da c’houde e respontas
Yann-Bér Piriou, Ronan Chevalier ha J.L. le
Mée d‘ar goulennou.

Ur gammed ouzhpenn war-raog war-gaoud
brezhonekadur U.D.B. hag advrezhonekad-
ur ar vro.




STAJOU DESKIN
AL LEUR NEVEZ

Seiz staj deskiii brezoneg zo bet gant A/
Leur Nevez er bloaz-amani. Seiz staj kaset
en-dro gant triwec’h a vonitourien. Stajou
da zeskin ar yez hervez pewar live. Daou
anezo divyezeg : deraouerien hag eil
derez. Daou e brezoneg : hollvrezoneg
kloz ha war ar maez.

Petra eo Al Leur Nevez ? Diaes a-walc’h
gouzoud ha kalz emsaverien a goz ne
anavezont den eus hon strollad. Diaesoc’h
termenan rag evel en holl strolladou e vez
bec’h en diabarz setu grik war se evit
c’hoaz.

Pal ALN zo sikour krouifi ur vuhez seven-
adurel ha kevredigezel e brezoneg. Dre-se
eo brezoneg yez diabarz nemeti ar
strollad. Berr ha berr, hon pal zo sevel dre
ar vro, koulz er brezonegva hag e Breiz-
Uhel, kelc’hiou sevenadurel brezoneg
lec’h. Setu perag e reomp kement all a
stajou evid bremani. Hon mennoz zo
didoueziari danvez frammerien d’ar
c’helc’hiou-man, ha stumman anezo. D’ar
re all e vez desket ar yez memestra, ar
buanan ar gwellan, diouz daou vennoz
pennan, ar c'hentari eo kaoud ur brezon-
eg komprenus d‘an holl, setu e lakomp ar
pouez war distagadur ha frazennadur ar
yez, anezo an daou varc'h-emgann, an eil
eo dont barreg d‘en em lavared kiog ha
piz e brezoneg. Dre-se emaomp enket etre
diw askell hengounel an Emsav.

Nevtu eo ALN e-kefiver politikerez,
safnset. Evel strollad da nebeutan, rag tra-
walc’h a labour stummani ha frammarn a
vez, pez na sinifi ket ober fae war beurrest
an Emsav. Er c’hontrol. Deomp avad eo
tremen poent ober gant ar yez ha degas
da vew mennoziol zo. Skafivoc’h an
teorienno med fetisoc’h an obererez.

Seiz staj er bloaz-man, tra ma oa pewar
warlene, daou daou vloaz zo, hag unan ar
bloaz er bloaveziou kent. Hag evid
keriverian etre warler= ‘i1ag =r bloaz-man :

e73 e74
niver monitourien 10 18
niver stajidi en hol: 99 143
merc'hed en o zouez 41 13
plasou staj en holl 138 185
(57 plac’h) (92 plac’h)
st.hollvrez., plasou 49 b2
( 6plac’h) (17 plac’h)
amzer an deskadurez 76 111
(diwar 99) (diwar 143)
a zo :
bloaz Eil derez Skol-veur Kelennerien
13 26 25 16
74 59 26 26

Gromellon).

Petra kompren e-giz all ? Traou da verkan
a zo ar c'hresk war niver ar merc’'hed,
evel dregantad holleg, ha dreist holl er
stajou hollvrezoneg (diw blac’h war ar
maez warlene, c’hwec’h hevlene). Kresk
al liseidi hag ar gelennerien, tra ma chome
herfivel niver ar studierien hag an dud war
o micher (beb sort micheriod dezo, koulz
uhel baeet ha dister). Evid un Emsav o 'n
em framman n’eus netra direiz o vezan
m’'eo ken bras enni pouez an /intellektual-
ed. Er strolladou lec’h e rankfe bezan ar
c’hontrol (hag ez eo dija). Un afer a amzer
eo ha n‘eo ket a galon.

Evid ar bloaz-mafA hebken : 69 den o
chom e Breiz (diwar 143) — faziou jedin a
c'hall bezan, koz eo ar vachelouriez ganin
— ; 45 e Breiz-lzel ha 14 e Breiz-Uhel.
Evid mont pelloc’h eo broiot Sant-Nazer
ha Dol a zegas ar muiaidi a Vreizuheliz
deomp, hag e Breiz-lzel bro-Leon : 27 den,
nemed 13 anezo o chom e Brest, hag 11
e Lokournan (labour un den e-unan, Herve
Petton, an hini eo) ; e giz all 130 o chom
e Kernev, 3 e Treger ha 2 e bro-Wened

(e-keriver orin eo disherfivel-mad ar gont,
evel just); Ha 80 o chom e lec’h all e Franis,
en o zouez hanter-kant e rannvro Baris.
Netra souezus e gwirionez, kalz stajou izel o
live on doa ha n’eus ket bet kavet an tu da
zedennan kalz ar re yaouank o chom er vro
evid c'hoaz.

Da skwer, en ur staj deraouerien (e fin miz
eost, e Menez-Kamm), e oa 34 stajiad. Naw
o chom e Breiz, ha 25 en diavaez. Nemed
pewar hebken ne oant ket Bretoned a orin
tamm ebed, hag 21 a oa Bretoned o zad
hag o mamm. E-kefiver oad e oa daou
dindan bemzeg vloaz ha daou a-us da 25.
Ha pemzeg etre 15 hag 20 oad, ha pemzeg
all etre 20 hag 25. Pez zo patrom peb staj,
dre vras. E giz all : deg kelenner, c’hwezeg
war o studi (seiz studier ha naw lisead), ha
seiz war o micher (kollet unan ganin, evid
doare !). Pewarzeg o doa klevet brezoneg
alies a-walc’h (da nebeutari) hag eiz n'o
doa klevet biskoaz. 22 ne oa ket
brezonegerien o zud, tra na oa nemed
trizeg n'o doa brezoneger ebed e-touez o
zud-koz. Pemp anezo a oar brezoneg o zud
ha deg toud o zud-koz, ar pewar anezo. E-
kenver orin adarre, evid kemer an 21 Breton
penn-da-benn, trizeg a oa eus Breiz-1zel ha
c’hwec'h eus Breiz-Uhel. Pez zo skwerius
a-walc'h en holl.

1. Stajidi o touristaii e bro-Leon (sk. P.Y.

Arabad kredini, evel just, e vijen kontant
gant stad an traol. Nemed eo evel-se
emaint evid c’hoaz, displegar pez a zo eo
a ran ha n'eo ket pez a glaskan ober.

Roll stajou ar bloaz-man :

Derez Lec'h Mare Niv.stajidi
kentaf/eil Landivizic Pask 43
deraou. M.-Kamm fin eost 34
eil M.-Kamm 3 gouhere 34
eil Landerne 3 gouhere 22

hollvr.kl. Ploubér 4 gouhere 31
w.ar maez Kastell-P. 1-15 eost 10
w.ar maez Lezneven 15-30 eost 11

Un nebeud eweziadennou all.

E bro-Leon hag e Menez-Kamm emedo an
darn vrasan, dre ziouer a emsaverien eo ha
n'eo ket dre bolitikerez.

Ur sizunvez e pad ar stajou k/oz peurliesar.
Implij amzer ar stajou kloz a cherich eus
unan d’egile, hervez an dud hag al lec’h,
nemed dre vras e vez teir eurvez kenteliot
yez hag e-tro diw eurvez kan ha dans.
Stajou skuizus a-walc’h eo an holl re-man
med pouezus d'or sofij. Renet e vez peb
staj gant bodadenn ar gelennerien a glask
ingalan kiriegez an traou etre an emsaver-
ien. Klasou bihan eo a vez, eus pewar pe
bemp bete daouzeg d’'ar muiarn-tout.
Lakaet e vez ar pouez war ar yez komzet
gant ar sofnj deskin da gentaf diazez ar
brezoneg lennegel (nemed gant un distag-
adur hag ur frazennadur reiz memestra) ha
da c'houde ar brezoneg pobl dre un
anaoudegez diabarz eus ar rannyezodl.
Nemed kement-man a zo dija moned war
ar raktres obererez.

Mikael Madeg.

3. Ur stajiad gant e labour e Kastell-Paol
(sk. M. Madeg).




Savet eo bet Ar bed en-dro dimp er miz-
maf gant Fafich ar Peru
ha Steven Sant-Laorafis.
Trugarez vras deze !

Echu gant
ar c’hrign-bew ?

Nann, siwazh | Ha red eo anzaw diouzhtu
nevo ket pareet muioc'h a dud a-raog pell.
Hogen ur gavadenn a-bouez zo bet graet
gant paotred «Ensavadur Pasteur». Kavet
vo marteze an dra-man dister-kenafn gant
an dud a zo boazet da chom genaoueg
dirag skramm o skinwel, d'an dud a blij
deze bezan touellet gant keleier dreist-
ordinal ;: da skwer, Jiskar o reifi yer-Indez
ha boutailhot-Champagn da baotred ar
poubellotu, pe Amerikaned o vale war al
loar.

Kaer en-eus mab-den, e gwirionez, bezar
lorc’h ennan, gant ur bern mekanikou
modernoc’h-modernai, n‘omp ket ken
gouizieg ha ma kredomp war veur a dra ha
korf an den a chom bete-vreman kevrinus-
tre.

Setu perag ar pezh a gont ar muiaf, ez e0
kompren gwelloc’h penaos e c’hoari an
traol gant hor c’hig hag hon eskern. Red
eo kompren a-raog pareani elec’h esaeafl-
diesaean ur bern louzol nevez gant ar spi
ma c'hoarvezo ur burzhud dre un taol-
charnis |

Gwelomp breman petra o deus disklériet
paotred Pasteur. Kelligou ar c'horf zo
kenreizhet en un doare ma’z eo distaolet pe
lazet an holl gelligot estren. Ha setu perag
ez eo ken diaes imboudiri organou estren,
kalonou, lounezhi, pe n'eus forzh pe organ
lamet digant un den all. Ar c'hontrol 'ni eo,
pa vez imboudet d’un den, da skwer, e zorn
troc’het dre gwallzarvoud.

A-hent-all, miliardou a gelligot er c¢’horf zo
adnevezet heb ehan, ha stummet an holl
aneze ataw er memes mod, hervez al
lezennaoueg geneteg.

Ar c’helligou n’int ket hefivel ouzh ar re all
zo neutralizet diouzhtu. A--wechou kouls-
koude, un danvez ispisial a ziwall ar
¢'helligot amreizh diouzh an distruj, hag ar
c’helligou-man, lieskementet, a deu da
vezan ur c¢’hrign-bew.

Pa vez frouezhet vi ar vaouez gant sper ar
gwaz, setu e memes mod, kelligou estren o
veavi e-barzh mammou ar vamm, hag ar
re-mafi n’int ket dislonket tamm ebed.
Perag ? Setu end-eeun ar gavadenn graet
gant paotred Ensavadur pasteur : ar grouell
zo diwallet diouzh an disteurel gant ar
memes danvez ispisial a zo bet komzet
dioutan uheloc’h.

AR BED
en-dro dimp

An dra-man a vije bet kavet pell zo marteze
ma ne vije ket ken ispisializet ar glaskerien.
Hogen, bez’ e oa en Ensavadur Pasteur
daou strollad o labourad kichen-ha-kichen,
unan diwar-benn ar c'hrign-bew hag egile
diwar-benn ar vrazezded...

Hor gwellar gourc’hemennou da Jacob ha
da Fauve.

Kevrinus : misterius.

Kellig : cellule.

imboudin : greffer.

lezennaoueg geneteg : code génétique.
krign-bew : cancer.

mammou : uterus.

kroueell : foetus.

brazezded : grossesse.

C.LA.
«Ar vantell a guz
peb tra»

Setu adarre ar C.ILA. (Central Intelligence
Agency) war ar pod-holen. Tamallet eo d’ar
strollad-kuz-man bezafi spiet ouzpenn
10 000 amerikan hag ivez lod eus strolladou
politikel ar wvro, kement-mafi heb an
disterrann gwir d’henn ober, evel just. Alies
ez eus bet kaoz aman eus ar C.I.A. a gaver
e peb lec’h a c’hoarvez taoliou fall a-eneb
an demokratelez, ar frankiz, an tu-kleiz.
Goude bezar lakaet o fri en afer Mossadeg
en lIran (1953), en afer Arbenz er
Gwatemala (1954), goude bezan aozet taol
«Bae ar Moc’hy» e Kuba (1961), hini
bro-C'hres (1967), o deus sikouret izili-kuz
ar C.I.A. lazafi Che Guevara e Bolivi (1967),
diskar ha marteze lazar Salvador Allende er
Chili (1973).

N'eo ket klok ar roll a-dra-sur. Hogen,
gweloud mad a .reer penaos ar strollad-
spierien-man zo ataw o labourad evid an
heveleb mennoziol hag'an heveleb tud,
ataw o sikcur ar fachisted e peb lec’h hag o
tagan an demokrated hag an dispac’herien.
Hirie an deiz, daoust d'an tamallot graet
deze gant pennou bras ar Stadol-Unanet,
ne gred ket deomp eo echu gant
amprevaned ar C.LLA..

Fest-noz en Plouared

gant kevrenn U.D.B. Lannuon

Kaset e vo an traot en-dro gant :
Ar c’hoarezed Gwadeg,
Bastien ar Wern ha J.-M. Plassard,
Guillanton, Larivain hag e vugale,
Hag ar Vireudeur Oulc’hen.

D’an 1 a viz c’hwevrer 1975,

Chirac e bro-lran

Goude bezan taolet e grabanou bras war an
U.D.R. ha dizornet buan-ha-buan baroned
koz Charlez Vras, ez eo aet Chirac da vro-
Iran. Eno en-eéus klasket gwerzan traou d'ar
Chah : treniol, hentou-houarn, ur metro,
uzinou otoiol, hag all. Degemeret eo bet,
emezan, en un doare dispar: kaviar,
evachou a beb seurt, merc’hed flour, aour
ha perlez. Marzusad beaj evitan, eta |

Ha gwazh a-se evid paour-kaez pobl
bro-lran gwasket ha mac’homet. Prometet
en-eus ar Chah prenan ur bern traou digant
ar Frans evid modernaad e vro. Hogen n‘eo
ket bet graet ar marc’hadou evid pez a sell
ar peb pouezusan ha daoust ma’z eo deuet
Chirac eus broiod ar Sav-heol a-raog ar
rouanez, arabad dezan ober e sofj eo ef ur
steredenn pe ur Mabig-Jezuz bennag !

Kouignaoua

Ema priz an esaris o vont war-grec’h azaleg
penn-kentafi miz genver, memestra evid ar
mazout. Ar gaz hag an elektrisite ac’h aio
da heul, hervez klever, hag ar peurrest ivez,
evel just, peogwir eo stag priz an oll draod
pe dost ouz priz an nerz. Setu aze kouignou
melus deoc’h, tud vad, eus perz ar
gouarnamant.

KOUMANANTIT DA :

P@BL
VREIZH

ANW & cmipanimimnmestie st i et
ANW-BADEZ :

a gas ¢ goumanant boutin : 10 lur (1)
skoazell : adaleg 20 lur (1)

Amafi an arc’hant dre chekenn-bost (1)
mandat-lizher (1)
chekenn-bank (1)

(1) Diverkit ar gerioii na servijont ket

C.C.P. RENNES 2746-79

KOUMANANTIT DA :

LE PEUPLE
BRETGN

ANW 3 il meniimiminmiseiissigiise s msieiis ioomssnemng
ANW-BADEZ : ... i

CHOMIRBCHL: onsmssmarsisasnuisissimsnsiigeits

a gas e goumanant boutin : 20 lur (1)
skoazell : 30 lur (1)
estrenvro : 30 lur (1)

Amafi an arc’hant dre chekenn-bost (1)
mandat-lizher (1)
chekenn-bank (1)

{1) Diverkit ar geriot na servijont ket.

C.C.P. RENNES 2365-76




Lennit
KANENN D’'AR VUHEZ
gant Sten Kidna.
E gwerzh er staliou brezhoneg pe e ti
an oberour : Sten Kidna, 5 rue du
wdrézen, 56400 Auray.
C.C.P.591-83 Nantes. 10 lur franko.

AR BONEDOU RUZ

B

de Chavines ve. mennez. ijinvs - TRe,
Du_ge,s beleven ha leaned oa " bre -
‘[.G.Q}‘ miSionoon

Se ‘vo an tad Maner.  ur TJesuist
staq ouzh SRC‘AA Kems)?.ﬂ\ \'mcs e.
ovestlo 43 vieazh eus @ vvhez da
Sohvertisa® ag Veeizh-\zeliz. .

DIVi-Hy-

J

o~ \ -

E-dodT e visionoh e Tiskoveze Wak

daclennoy, s¥ad gevzevdig &R peched
hag aRdol an drovg -sJEJe&ed

E—;d skeifi an dA(“\.‘l:ﬁbd 5]
o]

Noch at. c'halenov, en doa 1TRiket un dra
all choazh : klozan Peb Mg o {3(-!\5\
VR, DRoSESI0N) VRaS ME veze. Taolennet
enNnt misterisd sr. kelijion

(oa vezan ktr\dﬂ[he‘\'z‘.

D. K ERYE L LA - F- KERRAN

Z H,ZH ?

Petra ‘n diaoul eo al lizherennou-marn ?
A, feiz | Traou a-boues bras, ma zud vad !
Evid tud zo, d’an nebeutan. Bez" e c’hell ar
bed mont d’an traoni, hag hor bro Breizh da
heul, evid an dud-se ne chom nemed un
dra : daoust hag eni e vo skrivet ar ger
brezhoneg, /lakaomp, er stummou brezoneg
fmad evid Kernew, Leon ha Treger,
brehoneg f(mad evid bro-Wened), pe
brezhoneg (mad evid an holl gwitibunan) ?
Komprenet ho peus : emaomp o kaoseal
eus ortograf ar brezhoneg ; ma digarezit,
eus «doare-skrivafin ar brezhoneg. Rag,
siwazh deomp ! ma hon eus peder
rannyezh (ha ped isrannyezh ?), bez’ hon
eus ive daou, tri, pewar doare-skrivarn. Ha
mad eo deoc’h gouzoud e vez barnet an
dud a skriv e brezhoneg diouzh an doare
ma skrivont ar yezh : skrivet en deus e zh |
Foei ! Mezh dezhari ! (Pa ne vez ket
lavaret : fachist brein !). Skrivet en-eus
e-neus e Z (ne vez ket gwelet kalz a skridou
e h): loen vil ! pezh divalaw ! treitour !
Ma ! Arabad koulskoude koll kalon : abaoe
pewar bloaz ez eus etre arre a skrive Z pe e
H, hag ar re a skriv e ZH, bodadegou evid
unvanini doareou-skrivari ar brezhoneg. Ha
mecharns e vo gwelet dizale un dra vad
bennag eus ar bodadegou niverus a zo bet
dija.

Red eo lakaad peb tra en e blass. Pobl
Vireizh, al lodenn eus hor pobl a oar
brezhoneg hag a ra gantai bemdez, zo
dizesk a-grenn da lenn ha da skrivari yezh
hor bro : dre ma n'eus ket bet ha n’eus ket
a skol vrezhoneg, dre ma n’eus ket bet ha
dre ma chom dister plass ar brezhoneg er
skol c’halleg, forzh penaos, tud hor pobl
vrezhoneg a chom e-diavaes kudennou an
doare-skrivaii. Hag ar c’hudennou-se a
chom evite dister, evel just. Ha dister int, e
gwirionez. Dister, med kassaus. Ar pezh
‘vefe mad ober, m'hon defe un tammig
galloud bennag, eo ober referendom an
doare-skrivan : ur bern tud a chomfe er gér,
mecharns, hag e vefe reizh, ya. Rag petra
en-eus an doare-skrivaii da weled gant
emgann ar renkadou (lutte des classes),
gant an dilabour, gant an divrezhonekaad
hag an divreizhekaad ? Nebeud a dra.
Nemed ez eo afer an doare-skrivan arouez
hor bro arallekaet, chadennet, arouez he
gwander hag he sujidigezh.

Daoust hag en e teuio un tammig furnes da
veleion veur an doare-skrivari ? Lod a
seblant bezari muioc’h chalet o weled «o»
doare-skrivan bezar trec’h, eged gweled ho
pobl mestr war he zraou hag hec’h amzer
da zoned. Blas ar c’hozh zo gant amann an
doare-skrivari ;. poent eo ribotaii heni
nevez. Diw ilis zo, an eil oc’h eskumunugari
eben, unan o vezani milouer (melezour)
eben : emaint oc’h en em grignad, oc’h en
em dagan, peb heni en he zoull ; pabed an
ilisou-se zo gante spered hag emzalc'h
inkisitourion ar Grenn-amzer. Dogmatisted,
tud karc’hariet, skarnilet, fossiliset. Ase ‘ma
an emsav kozh en e gaerraii. Gouzoud a
ran : arabad diskar penn-da-benn an
emsav-se ; diwarnafi omp deuet toud, mod
pe vod, U.D.B. hag all. Med kalz eus an
dud-se, youleg ha kaloneg a-hend-all,
oberiant hag efedus alies, zo tamm pe
damm aheurtet ; emaint en o zoull, gant o
dogmou, prennet eo an nor warne ha kollet
an alc’hweziou gante. Ar bed a c’hell troifi,
ar re yaouank a c'hell huchal ha goulenn
ma vo paoueset gant an tabutou kozh :
netra. Emaint evel teolojianed gKonstantin-
opolis, hag a oa o klask gouzoud,
dic’hoarzh ha dibleg, hag eri o deus an
aeled ul Jlost pe un toull bleveg :
pouesussad kudenn | Er memes amzer, edo

an Durked o lakaad sesis war mogeriou kér,
rag e 1453 edod. Ma ! evel ma ouezit,
chomet omp heb gouzoud peseurt reizh o
deus an aeled venniget. War mogeriou
unan eus skoliou meur ar vro e c'helled
lenn, daou pe dri bloaz zo : «Foutez le
camp ! La vraie vie est ailfeurs I». A zo gwir
ive evid afer an doare-skrivari. Kant tra all
pouesussoc’h hon eus d'ober. E pelec’h
emaoc’h, Anaon klemmus Jakes Riou ?
Deuit 'ta d’ober ur pezh-c’hoari diwar hor
c’houst, «Gorsedd digor a c'his nevezy.
Peadra o defe an dud da c'hoarzhin leizh o
c’hof, gant bresel ar skritur, kasset en-dro
gant sabrinier koad toullet gant ar prerived.
Pobl Vreizh hag U.D.B. o deus diskouezet e
c'heller dont er-maes eus ar fank. Graet e
vez aman gant ar c’hinnigou bet degemeret
da dostaad an daou zoare-skrivari. N'omp
stag ouzh llis ebed, ha n‘omp ket chalet
gant eskumunugennou. Ar galfloud da
labourerion hor bro, setu ase ar pezh
emaomp o klask a-raog peb tra.

An di-spac’her.

LEVRIOU b

BREZHONEG

(kozh ha nevez)
TI GIRAUDON

30, straed Keranpont
22300 LANNUON

Pg. 35 04 90

POUR HA TRICHIN

Keneiled ker,

Degemerit, me ho ped, va
gourc’hemennou kaloneg evid ho tiviz da
zibab an doare-skrivaii nevez ha spi ‘'m eus
e voc'h heuliet heb dale war an hent-se
gant peb strollad ha peb kelaouenn all.
Kelenner brezhoneg ez on va-unan ha prest
d'ober gant ar reizhskrivadur nevez kerkent
hag am bo levriot diouzh se.

A wir galon ganeoc'h evid ar vro.
Y. Bouessel du Bourg, Roazon.

( . ]
Beb daou viz lennit :

AL LIAMM

(savet e 1945)
ar gelaouenn nemeti o reifi,
c’hwec'h gwech ar bloaz,
barzhonegou, kontadenno, pennadou
a beb seurt ha keleier.
80 pajenn e peb niverenn.

Rener : Ronan Huon.
Koumanant : 30 lur. Studierion : 25 lur.
Mme S. Cherel, 100 bd de Verdun Rennes

C.C.P. 2184-34 Rennes.

AR FALZ

KELAOUENN DRIMIZIEG AN Emsav

diazezet gant Yann Sohier
bodet ennafi skolaerien ha kelennerien
Vreiz
a-du gant ur skol vreizeg ha laik gwirion.
Lennit Ar Falz ! Komanantit d'Ar Falz !
(25 lur evid 6 niverenn)
AR FALZ, straed Kan-ar-Gwez

29245 Plourin-Montroulez

L C.C.P. 430-20 H Roazon.

